
7.WIT NANGKA.




Wit pangkǎ poenikǎ soroh tetandoeran. Jēning patjang 
nandoer nangkǎ, batoenipoenē sanē sampoen wajah poenikǎ 
timoeh doemoen. Sesampoennē mentik tegehipoen sewetarǎ 
kalih langkat,waoe rarisang tandoer. Mekirǎ nondoer, karja-
nang doemoen bangbang, wangoenipoenē merepat, pandjang 
miwah linggahipoenē sami, sewetarǎ sami meaneh limǎ, 
dalemipoenē taler asapoenikǎ. Bangbang poenikǎ dagingin 
tanah sanē lemek wiadin tain koedǎ sampoen toeh raris 
dagingin lojǎ, mangdǎ dados mokoh wit nangkǎ poenikǎ. 
Woes poenikǎ waoe tandoer bibit nangkanē. 


Sedoeroengē nangkǎ pornikǎ ageng, jan ngetoedjoe masan 
panes, njorē-njorēang siam-siamin, mangdǎ betjik oeripipoenǎ. 
Wit poenikǎ dados ageng. Jan imbangang ageng wit nangkǎ
poenikǎ sekadi wit getasē (poh). Daoenipoenē boenter lon-
djong, agengipoenē sekadi telapakan tanganē. Daoen poemikǎ 
basangipoenē gadang wajah, toendoenipoenē gadang ngoedǎ. 
Jēning daoen poenikǎ kantoen ngoeda, roepanipoen gading 
sesampoenē wajah roepanipoen barak mesawang koening. 


Sekar nangkǎ poenikǎ kewastanin katiwawalan joeadin kati-
wēwēl; sedaweg sekar nangkǎ poenikǎ kantoen poesoeh pisan 
mekapoet antoek daoen sanē kewastanin daoen tjētjēlan. Jēn 
sampoen agengan, daoen tjētjēlan poenika mekoepakan, raris 
oeloeng. Roepan daoen tjērjēlane gadang mesawang gading. 
Katiwawalan poenikǎ kewiaktianipoenē pepoepoelaning sekar 
makēh dados agompelokan ; katik sekar poenikǎ atep dados 
asiki. Jēning sekar poenikǎ sampoen dados woh, wohipoenē
taler dados asiki. Sanē kewastadin woh nangkǎ asiki kewiak-
tianipoen nangkanē abatoe. Koelit woh nangkǎ poenika medoei-
doei, sekadi doein woh timboelē , nanging tan wēnten ladjep 
sekadi doein patjekanē (doerēn) wiadin sekadi doeniē sane lian-
lianan, Wangoen woh nangkanē poenikǎ londjong, ageng 
ipoenē ngantos sekadi bawinē asiki, sanē mepengargǎ adji
koetoes tali.

